
Pou Piblikasyon Imedya: 02/09/2025 GOUVENE KATHY HOCHUL

AVAN RANTRE LEKOL LA, GOUVENE HOCHUL RAPLE PARAN YO POU YO
REVIZE REGLEMAN SAN DISTRAKSYON NAN DISTRI LEKOL PITIT YO A

Apati semeén sa a, Nouyok egzije restriksyon sou itilizasyon telefon entelijan soti
nan premye rive nan dénye son kloch la nan lekol kindegadenn jiska 12yém ane
nan tout eta a

Nouyoke yo ka vizite ny.gov/phonefree pou jwenn régleman san distraksyon
distri lekol pitit yo a pibliye a

Avek rantre lekol semen sa a, Gouvené Hochul ap raple paran Nouyok yo anko pou yo
vizite ny.gov/phonefree pou yo pran konesans de régleman konsénan aprantisaj san
distraksyon nan distri lekol oswa lekol piblik endepandan pitit yo a. Nan kad Iwa Eta
Nouyok la, lekol piblik Kindegadenn jiska 12yem ane yo, lekol piblik endepandan yo ak
Konsey Administrasyon Sevis Edikatif Kowoperatif (Boards of Cooperative Educational
Services, BOCES) yo ap aplike kounye a restriksyon sou itilizasyon telefon entelijan ak
Iot aparey pesonel ki gen akse a entenét soti nan premye rive nan denye son kloch la.
Paj web ny.gov/phonefree a peémet paran ak eléev yo konsilte regleman san distraksyon
apepre 1,080 distri lekol piblik, lekol endepandan ak BOCES te pibliye.

“Timoun nou yo reyisi le y ap aprann epi grandi, se pa nan klike epi defile — e se poutét
sa lekol nan Nouyok yo pare pou aplike restriksyon sou itilizasyon telefon entelijan yo
soti nan premye rive nan dénye son kloch la,” Gouvéné Hochul te deklare. "Mwen
ankouraje paran yo pou yo pran konesans de politik san distraksyon nan distri lekol pitit
YO a pou Yo prepare yo pou tranzisyon enpotan sa a, ke mwen konnen ki pral bay rezilta
enkwayab pou elév yo, pwofesé yo ak fanmi yo."

Lwa Lekol San Distraksyon (Distraction-Free Schools law) Gouvéné Hochul te siyen an
egzije restriksyon sou itilizasyon telefon entelijan soti nan premye rive nan dénye son
kloch la nan distri lekol Kindegadenn jiska 12yem nan tout eta a, apati ane lekol 2025-
26 la.

Régleman Gouvéne Hochul la kreye yon estanda nan tout eta a pou lekol san
distraksyon nan Nouyok, ki gen ladan:
e Pagen okenn itilizasyon san otorizasyon telefon entelijan ak lot aparey
pésonél ki pemet ou konekte ak entenét sou lakou lekol la nan lekol K-12
yo pou tout jounen lekol la (soti depi nan "premye rive han denye son

kloch la"), ki gen ladan Ié salklas ak |0t anviwonman tankou repa ak
peryod sal etid yo

o Pémeét lekol yo devlope pwop plan yo pou estoke telefon entelijan pandan
jounen an — bay administraté yo ak pwofese yo fleksibilite pou yo fe sa ki
pi bon pou bilding yo ak elév yo

e Garanti 13.5 milyon dola nan finansman ki disponib pou lekol ki bezwen
ed pou achte solisyon estokaj pou ede yo elimine distraksyon

o Egzije pou lekol yo bay paran yo mwayen pou yo kontakte pitit yo pandan
jounen an lé sa nesesé

e [Egzije pou yo konsilte pwofeseé yo, paran yo ak elév yo nan devlopman
régleman lokal la

e Anpeche disiplin ki pa jis

Régleman Gouvené Hochul la pemet akse otorize a telefon selile senp ki pa gen
kapasite enténet, ansanm ak aparey ki pemet enténét lekol yo bay ofisyelman pou
anséyman nan salklas, tankou odinaté potab oswa tablet yo itilize kom yon pati nan
plan leson yo.

Anplis de sa, regleman Gouvéené a gen ladann plizyé egzanpsyon pou restriksyon
telefon entelijan, tankou pou elev ki bezwen akse ak yon aparey ki pemet ou konekte ak
enténét pou jere yon kondisyon medikal, kote Pwogram Edikasyon Endividyel
(Individualized Education Program, IEP) yon elev egzije sa a, pou rezon akademik oswa
pou lot rezon lejitim, tankou tradiksyon, swen familyal ak ijans.

Gouvene Hochul te pouswiv inisyativ sa a apre li te angaje nan yon toune ekout
nan tout eta a avek pwofese, paran ak elev yo. Rapo li a "Plis Aprantisaj, Mwens
Defilman: Kreye Lekol San Distraksyon" souliye pwen sa yo:
o Telefon entelijan yo distré elev yo epi anpeche aprantisaj ak kreyativite
e Anviwonman san telefon yo pa konpwomeét sekirite elév yo
« Anviwonman san telefon yo sipote sante mantal eléev yo ak pwofese yo
o Kominikasyon ouvé ak konséy direk pou tout moun ki gen enteré yo se kle
pou aplikasyon ki pote siksé
e Lekol yo dwe adrese nenpot enkyetid paran yo konsenan rete an kontak
ak pitit yo pandan jounen an
e Yon régleman efikas san distraksyon dwe rete konsantre sou tout jounen
lekol la, olye se selman nan lé yo nan salklas la
o Lekol yo ka ranfose anviwonman san distraksyon yo le yo konekte plis
elév ak angajman an peson tankou kleb, espo, atizay ak 10t
pwogramasyon.

Lot nouvél disponib sou sit www.governor.ny.gov

